
D E K R È   E G Z E K I T I F 

 
DEKLARASYON YON KATASTWÒF NAN KONTE ALBANY, COLUMBIA, DELAWARE, 
DUTCHESS, GREENE, ORANGE, PUTNAM, RENSSELAER, RICHMOND, ROCKLAND, 

SULLIVAN, ULSTER AK WESTCHESTER, AK NAN ZÒN KI TOUPRE YO 
 
 

Alòske, apati 29 oktòb 2011, epi nan dat ki vini annapre yo, yon tanpèt  te deranje sèvis transpò piblik 
enpòtan, sèvis piblik yo, epi menase sistèm sante ak sekirite piblik nan Konte Albany, Columbia, Delaware, 
Dutchess, Greene, Orange, Putnam, Rensselaer, Richmond, Rockland, Sullivan, Ulster ak Westchester, ak 
nan zòn ki toupre yo; 

 
ALÒSKE, evènman sa a te lakòz blakawout jeneral, pyebwa tonbe, domaj nan kay ak nan biznis, epi 

ka lakòz difikilte pèsonèl, gwo inondasyon, jennen mouvman anplwaye medikal yo, bloke chofè ak vwayajè 
yo, epitou ap kontinye reprezante yon menas pou sante ak sekirite piblik;  
 

KOUNYE A, KIDONK, Mwen, ANDREW M. CUOMO, Gouvènè Eta New York, akòz otorite 
Konstitisyon an ak Lwa Eta New York ban mwen, konstate gen yon katastwòf ki lakòz gouvènman lokal yo 
pa kapab bay repons kòmsadwa.   Kidonk, yon fason ki konfòm avèk otorite Konstitisyon Eta New York ak 
Seksyon 28 Atik 2-B Lwa Egzekitif ban mwen, mwen deklare yon Ijans nan Eta a akòz Katastwòf la apati 
29 oktòb 2011 nan limit teritwa Konte Albany, Columbia, Delaware, Dutchess, Greene, Orange, Putnam, 
Rensselaer, Richmond, Rockland, Sullivan, Ulster ak Westchester, ak zòn ki toupre yo; epi 

 
ANSWIT, yon fason ki konfòm avèk Seksyon 29 Atik 2-B Lwa Egzekitif la, mwen mande pou yo 

egzekite Plan Detaye Eta a pou Jesyon Ijans, epitou mwen otorize, apati 29 oktòb 2011, Biwo Jesyon Ijans 
Eta a, Depatman Sante, Depatman Transpò, Divizyon Lapolis Eta a, Divizyon Afè Militè ak Naval, Depatman 
Pwoteksyon Anviwònman, Depatman Koreksyon ak Sipèvizyon Kominote Eta a, Komisyon Sèvis Piblik, 
Biwo Prevansyon ak Kontwòl Ensandi, Depatman Travay, Biwo Pak, Lwazi ak Konsèvasyon Istorik, Biwo 
Sèvis Jeneral yo, Inivèsite Leta New York, Otorite Thruway, Lakwa-Wouj Ameriken ak lòt ajans Eta a, jan li 
nesesè, pou yo pran mezi kòmsadwa pou pwoteje pwopriyete eta a, epitou pou yo ede gouvènman lokal ak 
moun ki afekte nan repons ak redrèsman pou katastwòf sa a, epitou pou yo bay lòt asistans, jan li nesesè, pou 
pwoteje sante ak sekirite piblik la. 

 
 ANSWIT, deklarasyon sa a satisfè kondisyon 49 C.F.R §390,23(a)(1)(A), ki ofri sekou nan pati 390 
jiska 399 Règleman Federal pou Sekirite nan Konpayi Transpò (FMCSR).  Sekou nan FMCSR nesesè pou 
kapab akselere mouvman ekip k ap repare enèji sèvis piblik yo nan Eta New York.  
 
 ANSWIT, akòz otorite mwen genyen dapre Seksyon 29-a Atik 2-B Lwa Egzekitif la pou sispann pou 
yon ti tan dispozisyon espesifik nenpòt lwa jeneral, lwa lokal, òdonans, dekrè, règ oswa règleman, oswa kèk 
pati ladan yo, pou nenpòt ajans pandan yon Ijans nan Eta a akòz Katastwòf, si konfòmite avèk dispozisyon sa 
yo ta anpeche, jennen oswa retade aksyon ki nesesè pou siviv avèk katastwòf la, mwen sispann pou yon ti tan, 
pou peryòd ant dat Dekrè Egzekitif sa a jouk lè gen lòt avi, nan lwa sa yo : 

 Seksyon 375, 385 ak 401 Lwa sou Veyikil ak Sikilasyon, nan limit egzanpsyon nan egzijans pou 
anrejistreman veyikil la, ekipman ak dimansyon pou validite veyikil ki anrejistre nan lòt jiridiksyon nesesè 
pou ede nan efò preparasyon pou katastwòf la ak nan efò redrèsman. 

 
ANSWIT, mwen deziyen Andrew X. Feeney, Direktè Biwo Jesyon Ijans Eta a kòm ofisye 

Kowòdinasyon Eta a pou evènman sa a. 
 
 

F È T anba siyati mwen ak So Prive Eta a nan Vil 

Albany, trantyèm jou mwa oktòb nan 

ane de mil onz. 

 

 

 

GOUVÈNÈ A             

 

 Sekretè Gouvènè a 

 
 
 


